
«ԵՐԵՎԱՆԻ ՀԵՆԱԿԵՏԱՅԻՆ ԲԺՇԿԱԿԱՆ ՔՈԼԵՋ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ «ԵՐԵՎԱՆԻ ՀԵՆԱԿԵՏԱՅԻՆ ՊԵՏԱԿԱՆ ԲԺՇԿԱԿԱՆ ՔՈԼԵՋ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ՎԵՐԱԿԱԶՄԱԿԵՐՊԵԼՈՒ, «ԵՐԵՎԱՆԻ ՀԵՆԱԿԵՏԱՅԻՆ ՊԵՏԱԿԱՆ ԲԺՇԿԱԿԱՆ ՔՈԼԵՋ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ  ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ
	
0. Իրավական ակտի ընդունման անհրաժեշտությունը
ՀՀ կառավարության որոշման նախագիծը մշակվել է հիմք ընդունելով Երևանի հենակետային բժշկական քոլեջի կազմակերպական-իրավական կարգավիճակի փոփոխության, ինչպես նաև քոլեջին նոր տարածքով ապահովելու անհրաժեշտությունը: 

0. Կարգավորման հարաբերությունների ներկա վիճակը և առկա խնդիրներն ու առաջարկվող լուծումները
 «Մասնագիտական կրթության և ուսուցման մասին» օրենքի (այսուհետ՝ օրենք) 9-րդ հոդվածով սահմանված է, որ պետական ՄՈՒՀ-ը պետք է ունենա ոչ առևտրային կազմակերպության կարգավիճակ, մինչդեռ ՀՀ կառավարության 2017 թվականի հոկտեմբերի 26-ի N 1437-Ն որոշմամբ «Երևանի պետական հենակետային բժշկական քոլեջ» պետական ոչ առևտրային կազմակերպությունը  վերակազմակերպել էր 100 տոկոս պետական մասնակցությամբ փակ բաժնետիրական ընկերության։ Ըստ այդմ, անհրաժեշտություն է առաջացել ուսումնական հաստատության կարգավիճակը համապատասխանեցնել օրենքի պահանջին:
[bookmark: _GoBack]Նախագծով նաև առաջարկվում է լուծում տալ ուսումնական հաստատությանը համապատասխան տարածքով ապահովելու խնդրին։ «Երևանի հենակետային բժշկական քոլեջ» փակ բաժնետիրական ընկերությունը  2002 թվականից վարձակալական հիմունքներով գործում է «Հայկ և Արա» ՍՊԸ սեփականությանունը հանդիսացող Երևան, Կորյունի 2 հասցեում գտնվող շենքում։ Շենքի սեփականատերը հայտնել է, որ մտադիր չէ երկարաժամկետ երկարաձգել վարձակալական պայմանագիրը, ուստի անհրաժեշտ է քոլեջին անհատույց օգտագործման  իրավունքով տրամադրել այլ տարածք: Նախագծով  նախատեսվում է Երևանի հենակետային բժշկական քոլեջին անհատույց օգտագործման իրավունքով ամրացնել  Երևանի Բուռնազյան փողոցի 143 հասցեում   գտնվող  ուսումնական   մասնաշենքը (նախկինում ամրացված է եղել Հայաստանի ազգային ագրարային համալսարանի քոլեջին):

0. Նախագծի մշակման գործընթացում ներգրավված ինստիտուտները
Նախագիծը մշակվել է ՀՀ կրթության, գիտության, մշակույթի և սպորտի  նախարարության կողմից:
0.  Իրավական ակտի կիրառման դեպքում ակնկալվող արդյունքը 
Նախագծի ընդունմամբ Երևանի հենակետային բժշկական քոլեջի կազմակերպական-իրավական կարգավիճակը  կհամապատասխանեցվի օրենքի պահանջին, ինչպես նաև ուսումնական հաստատությանը կտրամադրվի համապատասխան տարածք, ինչը հնարավորություն կտա նախկինում վճարվող վարձակալական գումարներն ուղղել քոլեջի զարգացմանը և ապահովել բարձրորակ մասնագիտական կրթություն: 
0. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Որոշման նախագիծը բխում է Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության ծրագրերի «Կրթութուն» բաժնի 11-րդ միջոցառման «նախնական (արհեստագործական) և միջին մասնագիտական ուսումնական հաստատությունների և դրանցում իրականացվող ծրագրերի տեղաբաշխման ռացիոնալացում և հաստատությունների վերակազմակերպում (օպտիմալացում)» պահանջից:

6․Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում:
